Тэма: гісторыя памесця пана Якава Лісоўскага ў в. Блізніца Полацкага раёна
Аўтар: Барышнікава Юлія Сяргееўна, вучаніца 11 класа Вароніцкай ДАСШ

Куратар: Мацкевіч Ніна Пятроўна, намеснік дырэктара па выхаваўчай рабоце Вароніцкай ДАСШ

Анатацыя: у вёсцы Блізніца самы прыгожы дом – дом, дзе ў наш час размяшчаецца школа мастацтваў. Гісторыя гэтага будынка ідзе ў XIX стагоддзе. Цікавы вельмі і лёс яго гаспадароў, прадстаўнікоў старажытнага дваранскага роду. 
   Даследчая работа расказвае і аб гісторыі самога памесця, і раскрывае  гісторыю рода Лісоўскіх. Дакументы з архіваў г.Вільнюса і Пецярбурга далі шмат інфармацыі аб апошнім уладальніку памесця Якаве Вікенцевічу Лісоўскім. Ён быў для свайго часу чалавекам адукаваным, ведаў і цаніў гісторыю, помнікі старажытнай культуры. Менавіта пан Якаў знайшоў і захоўваў  два камяні Вітаўта. У наш час гэтыя гістарычныя  помнікі страчаны. Іх пошукамі займаліся і займаюцца і вучоныя з Акадэміі навук, і мясцовыя гісторыкі-любіцелі. З тых жа дакументаў вядома, што Якаў Лісоўскі вёў доўгачасовую перапіску з прадстаўнікамі ўезднага дваранства аб занясенні яго ў дваранскую радаслоўную кнігу. У архіўных матэрыялах знойдзены герб роду Лісоўскіх.
    Работа расказвае і аб часе, калі дом Лісоўскіх быў перабудаваны ў сыраплавільны завод. Цікава склалася яго гісторыя і ў савецкі час.
Каму прадназначана: вучням старэйшых класаў, гурткоўцам-гісторыкам, усім, хто цікавіцца гісторыяй свайго краю

Поўная назва УА: УА “Вароніцкая дзяржаўная агульнаадукацыйная сярэдняя школа Полацкага раёна”

Адрас УА: 211656, в.Варонічы, вул.Школьная, д.1, Полацкі раён, Віцебская вобласць, Рэспубліка Беларусь; т. 47-35-20, 47-35-50.

Мэта:сабраць звесткі аб гісторыі памесця  пана Лісоўскага, аб прадстаўніках роду Лісоўскіх; прааналізаваць на прыкладзе лёсу дадзенага роду лёс старажытных дваранскіх родаў  у часы Расійскай імперыі
Удзельнік даследвання: вучаніца 11 класа Вароніцкай ДАСШ Барышнікава Юлія

Дапамагалі ў рабоце: былы загадчык школьнага этнаграфічнага музея І.У.Калека, былы загадчык музея калгаса імя Сільніцкага А.А.Кімстач, старшыня сельскага Савета, настаўнікі школы
Ход выканання пашукова-даследчай работы:

1. Выпрацоўка плана пашуковай работы 

2. Работа з дакументамі школьнага этнаграфічнага музея 

3. Сустрэча з былымі загадчыкамі школьнага і калгаснага музеяў з мэтай пошуку матэрыялаў па тэме даследвання

4. Сустрэча  са старшынёй сельскага савета з мэтай збору матэрыялаў аб гісторыі памесця ў савецкі час

5. Сустрэча са старажыламі вёсак Варонічы і Блізніца, якія працавалі ў розныя часы ва ўстановах, размешчаных у панскім доме

6. Работа з  гістарычнымі матэрыяламі па тэме “Паўстанне шляхты 1830 года”
7. Фотаздымкі памесця і месц, звязаных з ім і яго гаспадаром

8. Аналіз сабраных матэрыялаў

9. Афармленне сабраных матэрыялаў (папка са справаздачай пашукова-даследчай работы ў школьны этнаграфічны музей)

  Самы вялікі і прыгожы дом у вёсцы Блізніца (раней Двор Варонічы) належыў роду паноў Лісоўскіх. Апошнім памешчыкам, які карыстаўся гэтым домам, быў пан Якаў Вікенцевіч Лісоўскі. У часы прыгоннага права пан Якаў меў  больш 500 сялянскіх душ. Яму, як сведчаць архіўныя дакументы, належыла шмат вёсак, якія знаходзіліся вакол памесця, і ўсе землі, на  якіх яны размяшчаліся. Вось як пра гэта расказвае старажытны дакумент: “ У Лепельскім уездзе Вікенцію і Марыі Лісоўскім (бацькі Якава Лісоўскага)  належылі яшчэ ў 1830 годзе памесце Варонеч з мястэчкам Варонеч, вёскамі Янкава, Блізніца, Таўкачы, Бароды, Кукшынава, Гарбачова, Палітыкі, Гора-Маслава, Мар’янполле, Лагавое, усадзьбы Гарадзішча, Бярозаўка і 206 мужчынскага полу душ. А таксама фальварак Блізніца з усадзьбамі і вёскамі Канашы, Заполле, Вусце, Касары, Жабіна, Мушына”.
  Сям’я Лісоўскіх пастаянна не пражывала ў памесці, бо мела вялікі гарадскі дом у Расіі. 
    Пан Якаў Лісоўскі быў чалавекам адукаваным, вядомым сярод дваран. Ён быў абраны прадвадзіцелем (маршалкам) дваран Лепельскага уезда. Сам род дваран Лісоўскіх вельмі старажытны, аб ім знойдзены звесткі ў дакументах, дзе расказваецца аб польскай шляхце XVI стагоддзя. Аб гэтым сведчыць і герб роду Лісоўскіх. Герб паказвае, што продкі Якава служылі польскаму каралю, ваявалі ў дружыне польскага князя. Аб гэтым гаворыць зброя, размешчаная на гербе: ствалы гармат, булавы, ядры, стрэлы і шабля, ружжы. Як бачым, зброя розных часоў піаказвае на старажытнасць роду. Сцягі сведчаць аб перамогах, слаўных бітвах. Страла- сімвал  мэтанакіраванасці, вострага розуму, а падкова побач з ёй расказвае пра ўдачы ў бітвах, з’яўляецца сімвалам вязення. Ёсць на гербе вожык. Вожык – асцярожная і хітрая жывёла, але, пачуўшы небяспеку, яна адразу выпускае калючкі. Такімі, пэўна, былі продкі Якава Лісоўскага. Сам жа герб падобны на старажытнага рыцара са шчытом, шлемам і цяжкімі даспехамі, што яшчэ раз паказвае яго старажытнасць і ваяўнічасць. 
     Асцярожнасць вожыка на родавым гербе ,аднак, не дапамагла Якаву Лісоўскаму атрымаць нядобрую славу сярод шляхты. Менавіта Якаў Лісоўскі падавіў паўстанне шляхты ў Лепелі ў 1830-1831 годзе. Як вядома з гісторыі, шляхта, што мела немалыя зямельныя надзелы, тытулы і павагу ў складзе Рэчы Паспалітай, пасля далучэння да Расіі павінна была падцвердзіць дакументальна сваё дваранскае званне. Калі ж дакументаў не было, былыя ўладальнікі зямель і душ маглі страціць права на ўладанне некалі дадзенай ім маёмасцю і прывілегіямі.
    З архіўных дакументаў вядома, што пан Якаў вёў доўгую перапіску з прадстаўнікамі ўезднага  дварансва аб занясенні яго ў дваранскую радаслоўную кнігу. Гэтая перапіска цягнулася доўга. Пан Якаў збіраў дакументы аб сваіх продках, іх маёмасці  і зноў і зноў пісаў прашэнні ў розныя інстанцыі. Дакументы-адпіскі чыноўнікаў выглядаюць вельмі важкімі і шматслоўнымі, але амаль усе заканчваюцца прапановай звярнуцца ў нейкую іншую інстанцыю ці прыслаць новы дакумент аб радаслоўнай ці маёмасці далёкіх продкаў.

   Пан Якаў меў добрую адукацыю, ведаў гісторыю края, цаніў гістарычныя помнікі. Вядома, што менавіта ён знайшоў і захоўваў два Вітаўтавы камяні. Адзін камень ён перавёз да сябе ў памесце, а другі, вельмі вялікі, даглядаў на беразе ракі Ушача. У наш час гісторыя гэтых помнікаў не вядома. Ужо ў савецкі час яны зніклі. Пошукі вучоных і гісторыкаў-любіцеляў не далі ніякіх вынікаў.
   Пэўна, грашовыя справы пана Якава былі не вельмі добрымі, бо ў 70-х гадах XIX стагоддзя ён перабудаваў дом у сыраплавільны завод. Мясцовыя сяляне маглі атрымаць тут працу. Сама ж сям’я Лісоўскіх наведвала Блізніцу ўсё радзей.

     У часы савецкай улады ў панскім доме спачатку працавала “малочная”. Так называлі жыхары маленькі завод па перагону малака. Тут награвалі малако, прывезенае з фермы, аддзялялі зліўкі і везлі іх у горад. 
    Яшчэ пазней панскі дом перабудавалі ў інтэрнат для інвалідаў. Ён існаваў тут да 80-х гадоў. Некаторы час дом стаяў пусты. Потым тут зрабілі рамонт, купілі мэблю і адкрылі школу мастацтваў. Зараз у былым панскім доме можна навучыцца іграць на любым інструменце, добра маляваць, танцаваць і паспрабаваць свае акцёрскія здольнасці.
   Так, дзякуючы роду Лісоўскіх, у Блізніцы самы вялікі і прыгожы дом зараз належыць нам, дзецям.

Фотапрылажэнне 

Герб роду Лісоўскіх

Вынятка з архіўных дакументаў.

Так зараз выглядае дом пана Лісоўскага
